1-илова
Ўзбекистон Миллий телерадиокомпанияси ички аудит хизматининг 
2026-йил 1-чорак фаолияти натижалари бўйича 
Ҳ И С О Б О Т И

1. Умумий маълумотлар.
Ўзбекистон Миллий телерадиокомпаниясининг тегишли буйруқларига асосан Марказий аппаратда 9 та штат бирлигидан иборат “Ички аудит бошқармаси” ташкил этилган бўлиб, ўрнатилган тартибда мазкур бошқарманинг Низоми ва ходимларнинг лавозим мажбуриятлари тасдиқланган. Ҳозирги кунда 7 нафар ходимдан иборат ички аудит бошқармаси ўз фаолиятини амалга оширмоқда. 
Ички аудит бошқармасида 7 нафар ходимлари томонидан Ўзбекистон аудиторлар палатасидан ички аудит миллий малака сертификати олинган.
Тизимда жами 25 та ташкилотлар мавжуд бўлиб, шундан давлат муассасалари
11 тани, ҳудудий бўлинмалар 13 тани ва акциядорлик жамияти 1 тани ташкил этади.
(1-жадвал).
2. Ички аудит йиллик режасида тасдиқланган ички аудит тадбирларининг ҳисобот даврида режалаштирилган қисмининг бажарилиши ҳолати.
Ўзбекистон Миллий телерадиокомпанияси Ички аудит бошқармасининг
2026 йил учун тасдиқланган йиллик дастурнинг 1-чораги бўйича 4 та объектда  назорат тадбири ўтказилиши режалаштирилган бўлиб, 2026 йил 1 апрел ҳолатига
4 та объектда назорат тадбири ўтказилиб (режага нисбатан 100 %) ҳисобот расмийлаштирилди ҳамда зарур таклиф ва тавсиялар берилди. 2026 йил 1-чоракда назорат тадбир ўтказилган объектлар учун берилган таклиф ва тавсиялар назорат тадбир ўтказилган объектлар томонидан чора-тадбирлар қилиниб ижроси 100% таъминланган.
2026 йил 1-чорак давомида режадан ташқари назорат тадбири ўтказилмаган.
(2, 3, 4 ва 5-жадваллар).
3. Ҳисобот даврида ўтказилиши режалаштирилган, лекин амалга оширилмаган ички аудит тадбирлари тўғрисидаги маълумотлар.
Хисобот даврида 1-чорак режасида бўлган барча тадбирлар мониторингдан ўтказилиб хисобот шакллантирилган ҳамда давлат аудит дастурига тўлиқ киритилган.
4. Ички аудит объектлари томонидан чора-тадбирлар режасининг бажарилиши тўғрисидаги маълумотлар.
2026 йил 1-чорак даврида ички аудит режаси асосидаги ички аудит тадбирлари натижасида берилган таклиф ва тавсиялар режа бўйича назорат тадбири ўтказилган жами 4 та объект учун 26 та таклиф ва тавсиялар берилди ҳамда чорак якуни билан ушбу таклиф ва тавсиялар назорат тадбири ўтказилган объект томонидан 100% га бажарилди.
(6-жадвал).
Ички аудит ҳизмати томонидан қуйидаги таклиф ва тавсиялар берилди:
Ўзбекистон Республикаси Президентининг 2024 йил 19 сентябрдаги ПФ-141-сонли Фармони талабларига мувофиқ, муассаса ходимларига кўп йиллик хизматлари учун устамалар тайинлашда тегишли ички буйруқларни расмийлаштириш;
Муассаса ходимларига кўп йиллик хизматлари учун устамаларни уларнинг ҳақиқатда ишлаган меҳнат стажига мутаносиб равишда оширилган фоизларда тўлашни таъминлаш;
Меҳнат таътиллари учун ҳақ тўлашда Ўзбекистон Республикаси Меҳнат кодексининг 257-моддаси талабларига қатъий риоя қилиш;
Бюджет маблағлари ҳисобидан муддати ўтган дебиторлик қарздорлик юзага келишига йўл қўймаслик чораларини кучайтириш;
Ўзбекистон Республикасининг «Давлат харидлари тўғрисида»ги Қонуни талабларига тўлиқ амал қилишни таъминлаш.
5. Ҳисоб палатасининг "Масофавий назорат" ААТ орқали келиб тушган хавф таҳлиллари.
2026 йилнинг 1-чорак даврида Ҳисоб палатасининг "Масофавий назорат" ААТ дан компания тизимидаги ташкилотлардан аниқланган хатарлар тўғрисидаги маълумотлар келиб тушмади. (7-жадвал).
6. Ички аудит хизмати фаолияти сифатини таъминлаш (баҳолаш) ва ошириш бўйича амалга оширилган ишлар.
Ҳисобот даврида МТРК ички аудит хизмати фаолияти сифатини яхшилаш ва ривожлантириш мақсадида қатор чора-тадбирлар амалга оширилди.
Хусусан, ички аудит хизмати ходимларининг касбий билим ва амалий кўникмаларини оширишга алоҳида эътибор қаратилди. Жами 7 нафар ходимдан
5 нафари 2025 йилда Ўзбекистон Республикаси Иқтисодиёт ва молия вазирлиги ҳузуридаги ўқув марказида малака ошириш курсларида иштирок этиб, ўз билим ва малакаларини оширдилар.
Шунингдек, ҳисобот йили давомида ички аудит соҳасига оид ташкил этилган барча семинар ва ўқув машғулотларида ички аудит хизмати ходимлари онлайн (Зоом платформаси орқали) иштирок этдилар. Ушбу тадбирлар ходимларнинг амалий тажрибасини бойитиш, амалдаги қонунчиликдаги ўзгаришлардан хабардорлигини ошириш ҳамда ички аудит фаолиятини халқаро стандартлар асосида такомиллаштиришга хизмат қилди.
Юқоридаги чора-тадбирлар натижасида ички аудит хизмати фаолияти сифатини ошириш, аудит жараёнларини янада самарали ташкил этиш ҳамда ходимларнинг касбий салоҳиятини мустаҳкамлашга эришилди.
7. Давлат органи ва ташкилоти тизимидаги буджет ҳисобидан молиялаштирилмайдиган нобуджет муассаса ва ташкилотларда молиявий-хўжалик фаолияти бўйича ўтказилган назорат ишларига оид ҳужжатларнинг мониторинги юзасидан амалга оширилган ишлар
Ҳисобот даврида давлат ташкилоти тизимига кирувчи, бюджет ҳисобидан молиялаштирилмайдиган нобюджет муассасаларда молиявий-хўжалик фаолияти бўйича ўтказилган назорат ишлари натижаларига доир ҳужжатлар мониторинги амалга оширилмаган. (9-жадвал).


8. Аниқланган тизимли камчиликлар, хавфлар ва уларнинг олдини олиш ҳамда бартараф этиш бўйича кўрилаётган чоралар (таклиф ва тавсиялар)
Тизимдаги Аниқланган ҳолатларнинг олдини олиш (бартараф этиш) бўйича тизимли таклиф ва тафсиялар берилган. (10-жадвал).
9. Давлат органи ва ташкилоти фаолиятида буджет интизомини мустаҳкамлаш, хавфларни профилактика қилиш ҳамда буджет харажатлари натижадорлиги ва самарадорлигини ошириш бўйича таклифлар.
1. Фуқаролик-ҳуқуқий шартнома асосида ишлаётган шахсларга юклатилган вазифалардан келиб чиқиб (мураккаблиги, масъулиятлиги, долзарблиги, иш ҳажми ва бошқа), ўрнатилган меъёрий ҳужжатларга таянган ҳолда, аниқ ҳисоб-китоблар асосида келишув суммасини белгилаш:
бунда, Компания томонидан ўрнатилган тартибда ишлаб чиқилган йўриқнома талабларига қатъий амал қилган ҳолда фуқаролик-ҳуқуқий шартномалар тузиш тавсия этилади.
2. Реклама-тижорат фаолиятини янада такомиллаштириш ҳамда телеканалнинг рейтинг даражасини юқорига кўтариш мақсадида амалдаги қонунчилик талаблари асосида телеканал мусиқий тижорат дастурларида мусиқий клип ва номерларни эфирга узатилиши бўйича таърифлар ва ушбу таърифларга қўлланиладиган чегирмалар янги тартибини ишлаб чиқиш.
10. Ички аудит хизмати фаолиятини ривожлантириш бўйича таклифлар.
Ички аудит хизмати фаолиятини ривожлантириш бўйича таклифлар ишлаб чиқилмоқда.
11. Ички аудит хизмати ходимларининг фаолияти самарадорлигини баҳолаш натижалари.
2026 йил 1-чорак даври холатига ички аудит бошқармасида 7 нафар ходимдан иборат бўлиб хар бир ходим фаолиятини самарадорлигини йиғма кўрсаткичи
100 фоиз натижани ташкил қилди.
